
 
 
 
“Autoras de Cómic” (AC) elkartea, tradizioz gizonek menderatzen duten kondairatxoen 
merkatuan, berdintasun errealaren eta eraginkorraren alde borroka egiten duten emakumeak 
(eta gizonezkoak) biltzeko sortu zen.  
 
Kolektibo honen xederik garrantzitsuena komikiaren merkatua berdintasun-espazio 
bilakatzeko borrokatzea da, emakume-komikigileak bere lanagatik balioztatzeko, generoari 
eta ustezko “sentsibilitateari” aipamenik egin gabe. Egiturazko aurreiritzien aurka modu 
eraginkorragoan aritzea ahalbidetzen du, bakarrik borroka eginda baino. 
 
Era berean, historia hegemonikoak bidegabe ahaztu dituen emakumeen lana berreskuratzea 
da gure lanaren ildo garrantzitsuetako bat, merezitako aitorpena ukatu zaienak. Komikigile 
modura gure genealogia berreskuratzea eta beste kolektiboekin, erakundeekin zein gizarte 
zibilarekin elkarlanean egindako lanen hedapena beste helburuetako bat dugu. Ez dugu 
ahaztu behar “Autoras de Cómic” elkartearen azken xedea generoen arteko orekaren eta 
binetaren ekosistema justuagoa egitearen alde borrokatzea dela. 
 
Eta elkartzeak indartsu egiten gaituenez, 2015an “Autoras de Cómic” elkartea Créatrices de 
Bande Dessinée contre le Sexisme elkartearekin senidetu zen, sortze-agiriarekin eta komiki 
arloko sexismoaren aurkako bere jarrerarekin bat eginik. 
 
 

 

 



Gure lana galdekizun sexisten helmuga da etengabe, gizonezkoen lana ez bezala. Hori 
horrela, emakume-komikigileak garen aldetik, arlo literario horretan ematen diren jarrera 
sexistak salatzeko elkartu gara, baita, era berean, horiei aurre egiteko irtenbideak emateko 
ere. Gure kolektiboak ehun emakume inguru biltzen ditu. 

 

 “AUTORAS DEL COMIC” ELKARTEAREN GUTUNA SEXISMOAREN AURKA  

 

Gizonezkoen komikigintza ez da inoiz definitu ez mugatu, beraz, emakumeak 
emakume-komikigintzaren autoretzat hartzea haien entzutea zikintzea da. Deitura horrek 
gure lanari edo pentsatzeko moduari zenbait ezaugarri estereotipatu egotziko balizkio, guk, 
egile garenok, ez ditugu gurekotzat aitortzen. Kideak beren “maskulinitatera” mugatzen ez 
diren bezala, gu ere ez gara gure “feminitatera” mugatzen. 

“Emakumeen komikia” ez da maila narratiboa. Abentura, zientzia-fikzioa, polizia-
nobela, erromantizismoa, autobiografia, umorea, kontaketa historikoa eta tragedia genero 
narratiboak dira, emakumeek menperatzen dituztenak, bere sexuari egozten zaizkion 
murrizketarik gabe. 

Sexu biologikoa abiapuntu hartuta pertsonaren gustuak eta gaitasunak definitzea 
aurreiritzia da, eta ez da inongo errealitatean oinarritzen. Neurobiologian eta psikologia 
esperimentalean egindako ikerketek garapen kognitiboa bi sexuetan berdin ematen dela 
demostratu dute. 

”Girl”/”emakumeen” izendapen literarioak topiko sexistak indartu besterik ez du 
egiten. “Beherapenak” edo sukalde-errezetak “femeninotzat” hartzea gaitzesten dugu. 
Erosketaz edo futbolaz gozatzea ez dira sexudun ezaugarriak. Oro har, gaien “huskeriaren” 
edo “sentimentaltasunaren” arabera ezartzen den izendapena da “emakumeena” 
adierazpena, eta ezaugarri horiek femeninoa definitzen dutela esatea misoginia da. 

Bilduma “femeninoak” argitaratzea misoginoa da. Horrek gainerako literaturarekin 
bereiztea eta hierarkizatzea dakar, irakurketa-unibertsala, oposizioz, gizonezkoei zuzenduta 
egongo bailitzateke. Zergatik egon behar du femeninoak orokortasunetik at? Estereotipoetan 
oinarritzen diren bereizketa horiek emakumeek bere buruarengan duten pertzepzioan eragin 



kaltegarria sortzen dute, baita bere ahalmenen konfiantzan eta emaitzetan ere. Gizonezkoekin 
ere gauza bera gertatzen da, aginpide bitxi batek “femeninotzat” hartutako horrek erakartzen 
baditu, bederen. Maskulinoa arautzat eta femeninoa behe mailako ezaugarritzat hartzen 
ditugun bitartean, haurrek “nenaza” eta “maritxu” moduko irainak erabiliko dituzte. 

 

KOMIKIAREN HEDADURA FEMINISTAREN ALDE 

“Feminista” ez da iraina. Feminismoa gure gizarteko gizon/emakumeen arteko 
berdintasunaren aldeko borroka da, hots, anti-sexista da, eta berdintasunean oinarritutako 
literatura bultzatu nahi dugu. 

Aniztasuna bultzatzen dugu komikigintzan. Autoreek eta gainerako edizio-kateen 
parte-hartzaileek ikusgarritasun handiagoa eman beharko lieke emakumeei, bestelako familia-
egiturei eta homoparentalei, bestelako koloredun pertsonei eta, oro har, gizarte- eta arraza-
aniztasunari. 

Sortzaileek, argitaratzaileek, erakundeek, liburu-dendariek, bibliotekariek eta 
kazetariek euskarri narratibo sexisten eta diskriminatzaileen hedakuntzan duten 
erantzukizunaz jabetuko direla espero dugu (homofoboak, transfoboak, arrazistak…). 
Pertsonaien nortasun eta ekintzak sexu-estereotipoetan oinarritzen diren modelo 
ideologikoetatik askatzea nahi dugu. 

Apalategiak antolatzen dituztenean, emakumeek egindakoak eta ustez horiei 
zuzendutako lanak ez bereiztera animatu nahi ditugu liburu-dendari eta bibliotekariak. 
Maskulinoak direnak baino protagonismo handiagoa duten emakume-heroiak izateak ez du 
esan nahi haur eta gizonek horiekin gozatu eta identifikatuta sentitu ezin dutenik. 

 

Sortzaileak, argitaratzaileak eta erakundeak pertsona bakoitzak bere baitan duen 
aberastasunaz jabetzeko gai izango direla espero dugu, femeninoa eta maskulinoaren artean 
ez baitako bereizketa hertsirik, gizarteak eta erlijioak inposatzen dizkigunak ez ezik. 
Maskulinoaren eta femeninoaren pertzepzioz kanpo zein inguruan dauden kondizio anitz ditu 
pertsona bakoitzak. Horiek dira erabiltzen ditugun baliabideak, eta literaturak ez lieke beldurrik 
izan behar 


